Arhitektonsko naslijede — Prozori u proslost,

vrata u buducnost

tara dama neumorno koraca kroz vrijeme. Velika kraljevska
gimnazija. Gimnazija Mostar. Moja Skola promijenila je nekoliko
naziva, ali ma kako se zvala, za svoje ucenike ¢e uvijek biti Stara
dama. Gorda i ponosna. Muzej jednog vremena, muzej starine.

Listam ,, Imenik ucenika* iz 1897. godine. Ruke mi drhte. Prsti u bijelim
rukavicama necujno plesu po Zutoj, pohabanoj hartiji. Imena se smjenjuju, a ja
razmisljam kako sam sretna Sto sam dio bas ove Skole.

Stotinu trideset i dvije godine hodnicima mostarske gimnazije odjekuju
gromoglasni koraci historije. Odjekuje zamor profesora koji Zustro raspravljaju.
Kroje hercegovacko obrazovanje.

Odjekuju tihe tajne gimnazijalaca. Price nikad ispricane. Zauvijek ostale
ispisane na hartiji vjecnosti.

Odjekuju prvi poljupci. Velike ljubavi.

Odjekuje graja prijateljstava koja su se njegovala i trajala kao i nasa Stara
dama. Decenijamal

Ore se akordi gimnazijskih muzicara. Neprimjetno lelujaju portrete
gimnazijalaca razastrte na ¢vrstim gimnazijskim zidovima... portrete DZzemala
Bijedi¢a, Predraga Metvejevica, Avde Hume, sestara Bergman, Fatime Brkic,
Marije Kon... doktora, umjetnika, polizicara, arhitekata, ucitelja, portrete
ucenika koji su dali veliki doprinos razvoju Mostara. Bezbroj njihovih

mladenackih zgoda je utkano u debele gimnazijske zidove. 1z nje su ponijeli



pregrst uspomena, ali i znanja kojima su krcili Zivotne puteve, osvajali svijet.
Obasjavali Mostar. Bili putokaz u proslost. I buducnost.

Uz svoje ucenike sija i Gimnazija. Sija u srcu Mostara. Njena ljepota je
sinonim za austrougarski period. Zastitni je znak tog prohujalog vremena u
kojem se pseudomaurski stil njegovao, stil u kojem su romanticarski arhitekti
preplitali utjecaje sa Istoka i Zapada. Stil u kojem se ljube Evropa i Orijent.
Miluju Drugosti, jer odvajkada Gimnazija spaja. Spaja arhitektonske stilove.
Skole. Mlade. Spaja i prkosi... Slavi razlicitosti pretvarajuci generacije i
generacije mladih u Zar buducnosti. Ona sija svjetloscu nade za nas grad. Njeni
obrisi miluju mostarsko nebo. Stameno stoji. Svjetionik buducnosti. Ona je

prozor u proslost, vrata u buducnost.

